
Fagsjef HMS Aud Nistov

Aksept for britiske og nederlandske helseerklæringar

Dette brevet blir sendt både til Norges Rederiforbund og Norsk Olje og Gass. 

Bakgrunn for saka

Fylkesmannen i Rogaland har 05.09.12 fått e-post frå fagsjef HMS Aud Nistov i Norsk Olje og 
Gass med spørsmål om Fylkesmannen kunne vurdere om dei utanlandske retningslinjene for 
helseerklæringar for personar i arbeid på britisk, nederlandsk og dansk kontinentalsokkel er minst 
like strenge som det norske regelverket, og derfor kan bli akseptert på lik linje med norske 
helseerklæringar. I e-posten var dei britiske og nederlandske retningslinjene vedlagt.

Vurdering av dansk regelverk

Til vurdering av dei danske helseerklæringane har vi bare hatt desse opplysningane som Norsk Olje 
og Gass har gitt oss:

Kva for helsekrav ligg til grunn for å kunne arbeide offshore på petroleumsinnretningar på dansk 
sokkel ?
There are no specific Danish legislation for the health requirements for offshore workers in 
Denmark. Therefore workers on offshore installation in Denmark can have different health 
certificates:

a. Health Certificate for Seafarers and Fishermen, Danish Maritime Authority. This 
certificate is issued by an authorized Danish seafarers´ doctors.
b. Operator specific certificates from Dong, Maersk Oil or Hess. This certificate is issued by 
a company doctor, Dr Søren Kristiensen, Esbjerg, based on the examination of any doctor, 
most often a GP.

Kva for krav blir stilt til legar som skal bli autorisert for å skrive ut offshore helseattestar ?
Danish seafarers doctors are authorized by the Danish maritime authority, they are typically GPs 
in towns close to the sea. There are no specific requirements in the legislation to the authorization 
of seafarers doctors.  

Vi har kome til at desse opplysningane ikkje kan danne grunnlag for å akseptere danske 
helseerklæringar i Noreg. I avgjerda har vi lagt vekt på at sjølv om vi ikkje har fått vurdert dei 
spesifikke helsekrava, er ordninga med godkjenning av danske sjømannslegar ikkje like streng som 

det norske regelverket. Vi ser då bort i frå dagens overgangsordning kor norske legar heller ikkje 
har godkjenning.  

Aksept for britiske og nederlandske helseerklæringar

Fylkesmannen i Rogaland har med heimel i helsekravforskrifta § 20 avgjort at desse 
helseerklæringane er akseptert på linje med norske helseerklæringar for petroleumsverksemda til 
havs: 

 Offshore Medical Certificate in accordance with Oil and Gas UK Medical Guidelines
 Offshore Medical Certificate in accordance with Nederlandse Olie en Gas Exploratie en 

Productie Associatie (NOGEPA) Guidance for Offshore Medical Examinations

Dette betyr at personar som har helseerklæring frå Oil and Gas UK eller NOGEPA kan reise 
offshore i Noreg utan norsk helseerklæring. Desse personane er likevel underlagt alle reglane i den 
norske helsekravforskrifta. Dei ansvarlege operatør- og driftsselskapa skal føre den same kontroll 
med desse personane i samsvar med vanleg praksis og reglane i helsekravforskrifta. Vi minnar om 
plikta til å ivareta formålet i helsekravforskrifta § 1:

Forskriften skal bidra til at personer i arbeid på innretninger i petroleumsvirksomheten til havs 
ikke på grunn av sin helsetilstand utgjør en fare for seg selv eller andre eller for sikker drift av 
innretningen.

Fylkesmannen i Rogaland ønskjer ikkje å detaljstyre prosessen med kontrollen av dei norske og 
utanlandske helseerklæringane som skjer på logistikkavdeling, HR-kontor og heliport. Det er 
offshoreindustrien sjølv som er ansvarleg for at ordninga med helseerklæringar fungerar på 
forsvarleg vis. 

Fylkesmannen i Rogaland ber dei ansvarlege operatør- og driftsselskapa om straks å melde frå til 
oss dersom ordninga med helseerklæringar frå Oil and Gas UK eller NOGEPA fører til situasjonar 
der tryggleiken er trua.

Med helsing

